
Días de intemperie 

Antón Riveiro Coello 

 

Os coidados, a fidelidade, a 

homosexualidade, a covardía, a vinganza, a 

suplantación de identidade, o amor polos 

libros, o contrabando ou a orfandade son 

algúns dos temas que compoñen este libro 

estremecedor onde o pano de fondo sempre é 

a guerra. Como xa fixera en As Rulas de 

Bakunin, Laura no deserto e O paraíso dos 

inocentes, Antón Riveiro Coello pon de novo 

os seus personaxes en situacións límite para 

que nos ofrezan o mellor e o peor de si. 

Relatos duros que nos enfrontan co espello 

para sabermos o lugar que poderiamos 

ocupar en conflitos tan diversos como os que 

acollen estes relatos. E tanto ten que a guerra 

se desenvolva en Ucraína, Siria, Rusia, 

Vietnam ou na raia seca ourensá. 

Foron por elas. Mulleres represaliadas 

polo franquismo 

 

Os últimos anos foron cruciais na 

recuperación da memoria, mais houbo unha 

peza que permaneceu na penumbra, que non 

permitiu que os nomes das protagonistas 

tivesen o recoñecemento debido: as mulleres 

perseguidas polo franquismo. Foron por elas, 

primeiro volume da colección, recolle os 

perfís, publicados no Sermos Galiza, de 

moitas desas perseguidas cuxas biografías 

permanecían agochadas: mestras, actrices, 

empresarias, sindicalistas... 

De Carballo Calero a Carvalho Calero 

 

Con este volume queremos achegar a figura de 

Ricardo Carballo Calero a quen sinta 

curiosidade por este persoeiro que, en palabras 

da súa filla Mª Victoria Carballo-Calero 

Ramos, “consagrou toda a súa vida a Galicia e 

á cultura galega”. 

 

Loita, resistencia e morte 

Antón Xosé Meilán García 

 

A Pardo de Cela, a dona Constanza e a Fernán 

Ares de Saavedra tocoulles viviren a cabalo de 

dúas etapas do medievo: a propiamente 

medieval, en que o poder feudalista imperaba 

en toda Galiza, onde os señores, pequenos reis 

nos seus territorios, residían nos seus castelos e 

exercían a súa propia xurisdición civil e 

criminal sobre vidas e facendas. Eran donos e 

señores de «forca e coitelo»; e unha segunda 

etapa, en que se comeza a derrubar todo o 

sistema feudalista señorial da época anterior e 

se poñen os cimentos do estado moderno, 

debido á política unificadora dos Reis 

Católicos, na que concretamente é degolado o 

Mariscal, morre dona Constanza en plena loita 

contra as tropas do reino de Castela e a Fernán 

Ares véndeselle todo o seu patrimonio familiar. 

Ausentes 

Afonso Eiré 

 

Ausentes é o libro global da nosa 

emigración. Non só son as historias dos que 

marchan aos distintos países de América, de 

Europa ou do estado español, senón tamén 

dos que quedan. Todos sofren de Ausencia. 

O retrato dos esquecidos, dos que triunfaron, 

dos que quedaron na diáspora e dos que 

regresaron, ricos ou pobres. Personaxes, 

persoas, que as lectoras e os lectores seguro 

son quen de pórlles cara e, aínda, o seu nome 

propio; mesmo reflectirse nos seus 

pensamentos e nas súas vidas. Un libro coral 

relatado en primeira persoa, onde os datos 

son certos, coma sempre neste autor, que nos 

fala tamén daqueles que verdadeirament se 

lucraron do gran negocio da emigración e 

onde se analiza o que esta supuxo para 

Galiza á luz das últimas investigacións. 

 

Símbolos nacionais de Galiza. O himno e a 

bandeira 

 

A pretensión de Vía Galega, con esta 

publicación, é popularizar e divulgar os 

nosos símbolos nacionais, coñecer a súa 

historia e significado. Pór ao dispor de toda a 

sociedade e das distintas organizacións, 

asociacións, agrupacións e entidades de todo 

tipo a bandeira e o himno musicado coa letra 

restaurada. O himno e a bandeira 

represéntannos e identifícannos como 

Nación. Son a expresión do ser colectivo e 

da nosa existencia como Pobo e do dereito a 

existir libremente. 


